
    Yarımnövün bir sıra kateqoriyaları haqqında anlayış:biovar, serovar, faqovar

Bütün canlılar aləminin təsnifatında ümumi prinsiplərin olmasına baxmayaraq mikroblar aləminin sistematikasında özünə məxsus xüsusiyyətlər mövcuddur. Hər bir mikroorqanizm sistematikada müəyyən taksonomiya (yunanca taxis-yer sira) malikdir. Taksonomiya mikroorqanizmlərin təsnifatına, identifikasiyasına və nomenklaturasını ifadə edir.
Təsnifatın kateqoriyaları mikroorqanizmlərdə də digər orqanizmlərdə olduğu kimidir: domen-aləm – sinif (qrup) - sıra (dəstə) -fəsilə (ailə) – cins - növ. Bəzi kateqoriyaların adları canlılar aləminin nümayədələrindən asılı olaraq müəyyən qədər dəyişilir. Məsələn, heyvanlar aləmində  “ailə”  kateqoriyası, bitkilər və mikroblar aləmində isə  “fasilə”  kateqoriyası işlədilir.
Əsas təsnifat kateqoriyası olan növ ümumi mınşəyə oxşar morfo-bioloji xüsusiyyətlərə malik olan orqanizmləri birləşdirir. Mikroorqanizmlərin növləri daxilində morfoloji əlamətlərə görə fərqlənən variantlar – morfovarlar, bioloji xüsusiyyətlərinə görə fərqlənən – biovarlar, antigen quruluşuna görə fərqlənən – serovarlar, faqa həssaslığına görə fərqlənənlər – faqovarlar və s. mövcuddur. Mikroorqanizmlərin eyni bir növü istənilən sayda ştamma malikdir. Ştamm  – müxtəlif mənbələrdən, yaxud eyni mənbədən müxtəlif  vaxtlarda əldə edilən bir növə mənsub mikroorqanizmlərdir. Hər hansı bir mikroorqanizmin tam indentifikasiyası onun cinsinin və növünün təyini ilə yekunlaşır .
Bütün mikroorqanizm qruplarının özünəməxsus identifikasiya parametrləri mövcuddur ki, bunun vasitəsilə bir mikrobu digərlərindən fərqləndirmək, yəni differensasiya etmək mümkündür. Oxşar mikroorqanizmlərin bir-birindən fərqləndirilməsi üçün onların differensasiyaedici əlamətlərini bilmək vacibdir.
Morfoloji, biokimyəvi, antigen, genetik və s. xüsusiyyətlərini öyrənməklə mikroorqanizmin təsnifatındakı yerini təyin etmək, yəni onu identifikasiya etmək mümkündür. Bakteriyaların dentifikasiyasıda fenotipik, genotipik və filogenetik əlamətlərdən istifadə edilir. Fenotipik əlamtlərə morfoloji, tinktorial, kultural, biokimyəvi, antigen və s. xüsusiyyətlər aid edilir. Genotipik əlamətlərə DNT molekulunda quanin+sitozin (Q+S) nukleotidlərinin fazilə miqdarı, DNT hibridləşdirmə, sekvenləşdirmə, tesriktaza fermentlərinin əmələ gətirdikləri DNT-fraqmentlərinin uzunluğunda polimorfizm və s. aiddir. Filogenetik əlamtlərə ribosom-RNT və ribosom zülallarının sintezini kodlaşdıran genlərin eləcə də 16 S ribosom RNT-nin nukleotid ardıcıllıqlarının xüsusiyyətləri və s. aiddir.

